
Annotatsiya:Pedagogning  kreativlik  sifatlariga  ega  bo‘lishi  uning  shaxsiy  

qobiliyatlari  va  kasbiy faoliyatini  sifatli,  samarali  tashkil  etishga  zamin  yaratadi.  

O‘qitishning  didaktik  ta’minotini kreativ yondashuv asosida tashkil etish dars jarayoni 

samaradorligini kafolatlaydi.  

Tayanch  so‘z  va  tushunchalar:  didaktik  ta’minot,  xususiy  metodika,  o‘qitish  

usullari,    o‘quv materiallari, o‘qitish tamoyillar, kreativlik. 

*** 

Аннотация:Обладание учителем креативных качеств направляет его на 

качественную и эффективную организацию личных способностей и профессиональной 

деятельности. Организация обучения на основе креативного подхода к дидактическому 

обеспечению гарантирует высокое качество учебного процесса.  

Ключевые слова и понятия: дидактическая поддержка, частная методология, 

методы обучения и материалы, дидактические принципы, творчество. 

*** 

Annotation:Possessing  the  teacher  of  creative  internalss  rules  him  to  quality  and  

effective  organization of  the  personal  capabilities  and  professional  activity.  Organization  

of  educating  on  the  basis  of the  creative  approach  to  didactics  providing  guaranteed  high  

quality  of  educational  process. 

Kreativlik, ijodiy yondashish o‘quv mashg‘ulotlarini mavjud Davlat ta’lim 

standartlari (DTS) ga moslashtirish, qolaversa, o‘qituvchilardan o‘qitish jarayoniga 

nisbatan kreativ, ijodiy yondashuvni ta’minlashga xizmat qiladigan metod, usul va 

vositalar mashg‘ulotlarni metodik jihatdan samarali, to‘g‘ri olib borilishini 

ta’minlaydi. 

         O‘quv materialini o‘zlashtirish bosqichida ta’lim mazmunining o‘quv modul 

(fan)lari bo‘yicha yaratilgan DTS, o‘quv rejasi va o‘quv dasturi kabi me’yoriy 

hujjatlar, shuningdek, o‘quv manbalari (darslik, o‘quv va metodik qo‘llanma, 

yo‘riqnoma, tavsiyanoma va shu kabilar)da aks etishni ta’minlanadi. 

Kreativ    yondashuv  –  termini  AQSHda  XX  asrning  60-yillarda  paydo  

bo‘ldi.  U individning  yangi  tushuncha  yaratishi  va  yangi  ko‘nikmalar  hosil  

qilish  qobiliyati, hislatilini bildiradi. 

Fizika fanini o‘qitishda talabalarning fanni yaxshi o‘zlashtirishi uchun o‘quv-

uslubiy ta’minot muhim ahamiyat kasb etadi. Shu jumladan fanni o‘qitishda ta’lim 

texnologiyalaridan samarali foydalanish lozim. Fizika ta’limida modulli tizimlarni 

qo‘llash ayniqsa diqqatga sazovor. 

Fizikani o‘qitishning modul tizimi mazmunidan uning quyidagi afzalliklari 

namoyon bo‘ladi: 

 Fizika fani, tabiiy fanlar ichidagi modullar orasidagi o‘qitish uzluksizligi 

ta’minlanishi;  

 har bir modul ichida va ular orasida o‘quv jarayoni barcha turlarining 

uslubiy jihatdan asoslangan muvofiqligi o‘rnatilishi; 

 fizika fanning modulli tuzilish tarkibining moslanuvchanligi;  

 tahsil oluvchilar bilimini muntazam va samarali nazorat (har qaysi moduldan 

so‘ng) qilinishi; 

 tahsil oluvchilarning zudlik bilan qobiliyatiga ko‘ra tabaqalanishi (dastlabki 

modullardan so‘ng, o‘qituvchi ayrim tahsil oluvchilarga fanni individual 

o‘zlashtirishni tavsiya etishi mumkin); 

 axborotni «siqib» berish natijasida, o‘qishni jadallashtirish, auditoriya 

soatlaridan samarali foydalanish va o‘quv vaqti tarkibini ma’ruzavy, amaliy 

(tajribaviy) mashg‘ulotlar, individual va mustaqil ishlar uchun ajratilgan soatlarni - 

maqbullashtirish. Buning natijasida, tahsil oluvchi etarli bilimlarga ham, 

ko‘nikmaga ham, malakaga ham ega bo‘ladi. 

O‘quv mashg‘ulotlarining rivojlantiruvchi funksiyasini ta’minlash uchun 

zamonaviy modulli yondashuv bo‘yicha fizika fanidan ta’lim berish tizimini 

takomillashtirish masalalari dolzarb ahamiyat kasb etadi. 

Shu bilan birga o‘z fanini chuqur bilishi, bu fanning rivojlanish istiqbolini 

tahlil qila olishi hamda o‘z bilimlarini innovatsion ta’lim texnologiyalari asosida 

o‘rgatish ko‘nikmalariga ega bo‘lishi, har doim mustaqil ishlab bilim va malakasini 

zamon talabi asosida oshirib borishi zarur. YUqoridagi talablardan kelib chiqqan 

holda fizika darslarida fan o‘qituvchisining o‘z mashg‘ulotlarini pedagogik 

an’anaviy usullarda, interfaol metodlarda maqsadli ravishda olib borish ta’limning 

samaradorligini oshiradi. Mashg‘ulot samaradorligini oshirishda fizika fani 

o‘qituvchisi mavzuning maqsadini belgilab olishi, noan’anaviy va an’anaviy 

darslarning farqini ko‘ra bilishi natijasida o‘zlashtirish ko‘rsatkichini ko‘tarish 

mumkin. Noan’anaviy mashg‘ulotlardan maqsad–bo‘lajak fizika o‘qituvchisining 

o‘zlashtirish ko‘rsatkichini ko‘tarish uchun fizika fanini o‘qitishda, laboratoriya 

yoki seminar mashg‘ulotlarini yanada mazmunli, qiziqarli va tushunarli 

o‘tkazishda pedagog va bo‘lajak fizika o‘qituvchisi faoliyatiga yangilik kiritib, 

interfaol metodlardan foydalanish hamda ularni tez va samarali baholashga 

erishishdir. 

Demak, fizika fanini o‘qitishda ta’lim uzviyligini ta’minlagan holda guruhlarga 

bo‘lib o‘qitish ma’lum ma’noda sifat ko‘rsatkichini oshiradi. Natijada, birinchidan 



guruhlar orasida sog‘lom muhit yaratiladi, raqobat vujudga keladi, mavzuni 

o‘zlashtirish sifati ortadi.  

